
tannarx va xatarlarni boshqarish bo‘limi iqtisodchisi

Annotatsiya: Mazkur maqolada 2023-yil 11-sentabrdagi PF-158-sonli O‘zbekiston Respublikasi Prezidentining 
“O‘zbekiston – 2030” strategiyasi to‘g‘risidagi farmoniga muvofiq “yashil iqtisodiyot”ga o‘tishning asosiy yo‘nalishlari 
yoritilgan hamda ushbu sohani rivojlantirishni rag‘batlantirishga qaratilgan chora-tadbirlar tahlil qilingan.

Kalit soʻzlar: yashil iqtisodiyot, resurs, minimal zarar, tovar, xizmat, konsepsiya, barqaror rivojlanish, yashil infratuzilma.
Abstract: This article outlines the main directions of the transition to a "green economy" in accordance with the Decree 
of the President of the Republic of Uzbekistan No. PF-158 dated September 11, 2023, "On the Strategy of Uzbekistan – 
2030", and presents a set of measures aimed at stimulating the development of the sector.

Key words: green economy, resource, minimal harm, product, service, concept, sustainable development, green 
infrastructure.
Аннотация: В данной статье изложены основные направления перехода к «зелёной экономике» в соответствии с 
Указом Президента Республики Узбекистан №ПФ-158 от 11 сентября 2023 года «О Стратегии Узбекистан – 2030», 
а также представлены меры, направленные на стимулирование развития данной отрасли.

Ключевые слова: зелёная экономика, ресурс, минимальный вред, товар, услуга, концепция, устойчивое развитие, 
зелёная инфраструктура.

K I R I S H
Mamlakatimiz taraqqiyotining yangi bosqichida mehnat, atrof-muhitni muhofaza qilish, tabiat resurslaridan 

oqilona foydalanish hamda ekologik muammolarning inson salomatligiga salbiy ta’sirini oldini olish masalalari 
barqaror rivojlanishning asosiy omillaridan biri sifatida e’tirof etilmoqda. Bugungi kunda global ekologik 
muammolar tobora keskinlashmoqda. Ko‘plab tadqiqotchilar jahon iqtisodiyotida “yashil taraqqiyot” tamoyillarini 
joriy etish zarurligini ta’kidlamoqda.

O‘zbekiston Respublikasida 2023-yil 11-sentabr kuni PF-158-sonli Prezident farmoni bilan “O‘zbekiston – 
2030” strategiyasi tasdiqlandi. Ushbu hujjatga muvofiq, mamlakatimizda muqobil va qayta tiklanuvchi energiya 
manbalaridan foydalanishni kengaytirish, iqtisodiyotning barcha tarmoqlarida ekologik toza va resurs tejamkor 
texnologiyalarni joriy etish hamda uglerod chiqindilarini keskin kamaytirish ustuvor maqsad etib belgilangan.

“Yashil iqtisodiyot” tizimining asosiy vazifasi – ekologiyani muhofaza qilgan holda iqtisodiyotni har tomonlama 
rivojlantirishdan iborat. Bunda insoniyat ehtiyojlarini qondiruvchi resurslardan oqilona foydalanish, atrof-muhitni 
asrash va ishlab chiqarish hamda xizmat ko‘rsatish sohalarini ekologik barqaror tarzda rivojlantirishga urg‘u 
beriladi. Bu yo‘nalish, iqtisodiy faoliyatning ekologik javobgarligini oshirishga asoslangan bo‘lib, global iqlim 
muammolari fonida dolzarb ahamiyat kasb etmoqda.

M A V Z U G A  O I D  A D A B I Y O T L A R  S H A R H I
“Yashil iqtisodiyot” – bu XX asr oxirida shakllangan iqtisodiyot fanining yangi yo‘nalishi bo‘lib, iqtisodiy 

faoliyatning atrof-muhitga salbiy ta’sirini kamaytirishni nazarda tutadi. Mazkur konsepsiya iqtisodiyotni 
ekologiyalashtirish, ekologik siyosat va atrof-muhit iqtisodiyoti bilan chambarchas bog‘liq holda shakllangan.

«Yashil iqtisodiyot» tushunchasi ekologik tamoyillarga asoslangan iqtisodiy rivojlanishni ifodalab, hozirgi 
kunda iqtisodiy siyosatga bosqichma-bosqich tatbiq etilmoqda. Iqtisodiy adabiyotlarda bu boradagi masalalar 
yaqin yillardan beri jadal tadqiq etila boshladi. Xususan, iqtisodiyotni ekologiyalashtirish muammolariga 

bag‘ishlangan ilmiy tadqiqotlar olib borgan yetakchi xorijiy olimlar qatorida quyidagilarni qayd etish mumkin: 
Annon, Asafu-Adjaye J., Biely K., Boulding K.E., Brown L., Cai W., Wang C., Chen J., Wang S., Cato Molly, 
Cook S., Smith K. & Utting P., Costanza R., Friedman T.L. va boshqalar.

T A D Q I Q O T  M E T O D O L O G I YA S I
O‘zbekistonda “yashil iqtisodiyot”ni rivojlantirish davlat siyosatining ustuvor yo‘nalishlaridan biriga 

aylanmoqda. Jumladan, mamlakat tomonidan global hamjamiyat oldida qabul qilingan majburiyatlarni 
bajarish doirasida tarmoqlar va sohalarda kompleks “yashil transformatsiya”ni amalga oshirish, ularning 
raqobatbardoshligini oshirish, resurslardan tejamkor foydalanishni ta’minlash va “yashil rivojlanish” orqali 
iqtisodiy o‘sishni rag‘batlantirish maqsadida keng ko‘lamli islohotlar olib borilmoqda.

2019–2030-yillarda amalga oshiriladigan “Yashil iqtisodiyotga o‘tish strategiyasi” hamda “O‘zbekiston – 
2030” strategiyasida quyidagi vazifalar belgilab berilgan:

Qayta tiklanuvchi energiya manbalarining umumiy elektr energiyasi ishlab chiqarishdagi ulushini keskin 
oshirish;

Issiqxona gazlari chiqindilarini qisqartirish;
Sanoatda energiya samaradorligini oshirish;
Iqtisodiyotda “uglerod izi”ni kamaytirish;
“Yashil” investitsiyalarni keng qo‘llab-quvvatlash.
2024-yilda e’lon qilingan “Atrof-muhitni muhofaza qilish va yashil iqtisodiyot yili” Davlat dasturi doirasida 

esa quyidagi ustuvor yo‘nalishlar belgilangan: ekologik barqarorlikni ta’minlash, sirkulyar iqtisodiyot tamoyillarini 
joriy etish, davlat-xususiy sheriklik asosida yirik “yashil energiya” stansiyalarini qurish, aholining turar joylarida 
quyosh panellarini o‘rnatishni rag‘batlantirish.

Bundan tashqari, iqtisodiy faoliyatda uglerod izini kamaytirish, chiqindilarni qayta ishlash orqali ulardan 
samarali foydalanish va ishlab chiqarishdagi “yashil komponentlar” ulushini oshirish masalalari ham dolzarb 
hisoblanadi.

T A H L I L  V A  N A T I J A L A R
O‘zbekiston uglevodorod resurslariga – neft, tabiiy gaz va ko‘mirga asoslangan energiya ishlab chiqarish 

modeli sababli har yili yalpi ichki mahsulotning kamida 4,5 foizini yo‘qotayotgani aniqlangan. Shu bilan birga, 
elektr energiyasi ishlab chiqarish tizimini modernizatsiyalash, mavjud stansiyalarni rekonstruksiya qilish katta 
miqdordagi moliyaviy mablag‘ni talab qilmoqda. Bunday sharoitda ekologik va iqtisodiy jihatdan samarador 
hisoblangan “yashil energetika”ga bosqichma-bosqich o‘tish dolzarb ehtiyojga aylangan.

Markaziy Osiyodagi davlatlar ichida O‘zbekiston birinchi bo‘lib “yashil iqtisodiyot”ga o‘tish strategiyasini 
qabul qilgan mamlakat sifatida e’tirof etilmoqda. Bu esa mamlakatda “yashil taraqqiyot” yo‘nalishi bilan muvofiq 
harakat qilinayotganidan dalolat beradi.

Shuni alohida ta’kidlash kerakki, “yashil iqtisodiyot” faqatgina energetika sohasidagi islohotlar bilan 
cheklanmaydi. Ushbu model quyidagi keng ko‘lamli sohalarni ham o‘z ichiga oladi:

Toza ichimlik suvi xavfsizligini ta’minlash;
Oziq-ovqat xavfsizligi va barqaror qishloq xo‘jaligini rivojlantirish;
Ekologik toza va zamonaviy shahar infratuzilmasini barpo etish;
Chiqindilarni samarali boshqarish;
O‘rmon hududlarini kengaytirish;
Cho‘llanish jarayonini oldini olish va ekologik muvozanatni tiklash.
Yuqorida keltirilgan jihatlar mamlakat iqtisodiyotining uzoq muddatli barqarorligini ta’minlash, ekologik 

tahdidlarni kamaytirish hamda aholi farovonligini oshirishga qaratilgan chora-tadbirlarning integral qismidir.
O‘zbekistonda “yashil iqtisodiyot”ga o‘tish bo‘yicha quyidagi ustuvor yo‘nalishlar belgilanmoqda:
Jahon tajribasi va xalqaro standartlar asosida milliy qonunchilik bazasini takomillashtirish orqali “yashil 

iqtisodiyot”ga o‘tish jarayonlarini jadallashtirish;
“Yashil taraqqiyot” konsepsiyasi doirasida bozorning yangi subyektlari o‘rtasidagi munosabatlarni 

muvofiqlashtirish;
Davlat tomonidan “yashil iqtisodiyot”ga o‘tish jarayonida moliyaviy instrumentlardan foydalanish bo‘yicha 

aniq strategiyalar ishlab chiqish;
Korxonalar, tashkilotlar va aholining turli qatlamlarida muqobil energiya manbalaridan foydalanishni 

kengaytirish, uglerod izini kamaytirish, “yashil texnologiyalar”ni joriy etish hamda ushbu jarayonlarni qo‘llab-
quvvatlovchi bank moliyaviy instrumentlarining imtiyozli turlarini (subsidiya, foizsiz kredit) rivojlantirish;

Iqtisodiyotning “yashil iqtisodiyot”ga o‘tishda ustuvor tarmoqlarini belgilash;
“Yashil taraqqiyot” sohasida malakali kadrlar yetishmovchiligi muammosini hal etish, shu jumladan, 

kadrlarni qayta tayyorlash va malaka oshirish tizimini yo‘lga qo‘yish;
Ilm-fan va innovatsiyalarni “yashil iqtisodiyot” rivojlanishining asosiy tayanchi sifatida jadallashtirish.

X U L O S A  V A  T A K L I F L A R
O‘zbekiston Respublikasida “yashil iqtisodiyot”ga o‘tish bo‘yicha amalga oshirilayotgan islohotlarning 

samaradorligi ko‘p jihatdan “yashil texnologiyalar”ning joriy etilishiga bog‘liqdir. Bu esa zamonaviy global 
iqtisodiy talablarning ajralmas qismiga aylanmoqda. O‘zbekiston hukumati tomonidan ushbu yo‘nalishda 
zarur qonunchilik hujjatlari ishlab chiqilmoqda va muhim tashkiliy choralar ko‘rilmoqda. Bular orqali ekologik 
muhitni muhofaza qilish, energiya samaradorligini oshirish, resurslardan oqilona foydalanish hamda ijtimoiy 
barqarorlikni ta’minlash imkoniyatlari kengaymoqda.

Tadqiqot natijalariga asoslanib, quyidagi takliflar ilgari suriladi:
Qayta tiklanuvchi energiya manbalaridan samarali foydalanish: “Yashil iqtisodiyot”ning muhim 

komponenti sifatida qayta tiklanuvchi energiya manbalaridan foydalanishni kengaytirish zarur. Jumladan, 
BAAning “Masdar” kompaniyasi bilan hamkorlikda amalga oshirilgan “Nur Navoi Solar” loyihasi yiliga 80 million 
tonna tabiiy gaz tejalishiga hamda 160 ming tonna issiqxona gazlari chiqishini oldini olishga xizmat qilmoqda. 
Mazkur yo‘nalishdagi salohiyat to‘liq ishga solinganda, mamlakatda yiliga 600 milliard kilovatt-soat elektr 
energiyasi ishlab chiqarilishi mumkin bo‘lib, bu hozirgi ehtiyojdan 8 barobar ortiqdir.

“Yashil” investitsiyalarni jalb qilish: Turizm, ilm-fan va texnologiyalar yo‘nalishlarini institutsional 
asosda takomillashtirish orqali iste’molchilar va tadbirkorlar uchun qulay sharoit yaratish lozim. Bu esa “yashil 
investitsiyalar” kiritish uchun muhim platforma hisoblanadi.

Malakali kadrlar tayyorlash: “Yashil iqtisodiyot” sohasida raqobatbardosh kadrlar tayyorlash maqsadida 
xorijiy ilmiy-tadqiqot institutlari bilan hamkorlikni kuchaytirish, grantlar asosida amaliy va ilmiy loyihalarni amalga 
oshirish muhim ahamiyatga ega.

“Yashil loyihalar”ni moliyalashtirishda xususiy sektor ishtirokini kengaytirish: Jahon amaliyotidan 
kelib chiqib, “yashil loyihalar”ni faqat davlat emas, balki xususiy investorlar ishtirokida moliyalashtirish ushbu 
sohaning rivojiga kuchli turtki beradi.

Yakunda ta’kidlash joizki, “yashil iqtisodiyot” tamoyillarining joriy etilishi nafaqat davlat va biznes uchun, 
balki aholining farovonligi va sog‘lig‘i uchun ham katta foyda keltiradi. Bu borada qayta tiklanuvchi energiya 
manbalarini rivojlantirish, energiya tejamkor texnologiyalarni keng joriy etish, ekologik toza mahsulotlar ishlab 
chiqarishni kengaytirish va metan chiqindilarini kamaytirish orqali mamlakat ekologik barqarorlik va iqtisodiy 
yuksalishga erishadi.

